
1
 Jnea˜ Paaˉ, jo̱ fɨˊ ꞌnʉñíbˆ sɨjnɨɨ́nˇn 

dsʉꞌ uíiꞌ˜ e guiaaˉ júuˆ quiáꞌˉ Dseà  
Jmáangˉ. Jo̱ sɨɨ́nˋn e jiˋ la coḻɨɨng˜ 
có̱oꞌ̱˜ jaangˋguɨ dseà  rúꞌˋnaaꞌ dseà  
quiáꞌˉ Dseà  Jmáangˉ i ̱siiˋ Timoteo. 
Jo̱ fɨˊ ni˜ e jiˋ la to̱õ̱  júuˆ quiéˉe 
e catɨɨ́ngˉ ꞌnʉˋ, Filemón, coꞌ̱ lɨnꞌˊ 
jaangˋ dseà  rúꞌˋnaaꞌ dseà  quiáꞌˉ 
Dseà  Jmáangˉ i ̱ꞌneáangˋnaaꞌ eáangˊ 
jog̱uɨ i ̱jmóoˋ ta˜ coḻɨɨng˜ có̱oꞌ̱˜ 
jneaꞌˆ jee˜ ta˜ guiaˊ júuˆ quiáꞌˆ Dseà  
Jmáangˉ. 2 Jog̱uɨ catɨɨ́mˉ e jiˋ la cajo̱ 
jaléngꞌˋ dseà  quiáꞌˉ Dseà  Jmáangˉ 
i ̱seángꞌˊ fɨˊ quíiꞌˉ e jmiféiñꞌˊ Fidiée ,̌ 
jog̱uɨ lajoḇɨ cajo̱ catɨɨ́mˉ i ̱dseamɨ ́̀ 
i ̱siiˋ Apia có̱oꞌ̱˜guɨ i ̱dseañʉꞌˋ i ̱siiˋ 
Arquipo. Jo̱ i ̱dseañʉꞌˋ na eáamˊ cuøꞌˊ 
bíˋ ꞌñiaꞌrˊ jee˜ ta˜ e cangɨɨ́iñˋ quiáꞌˉ 
Dseà  Jmáangˉ lɨꞌ́ˆ lacoꞌ̱guɨ la jmóoˋ 
jneaꞌˆ. 3 Jo̱ mɨɨ́ꞌ˜naaꞌ Tiquíˆiiꞌ Fidiéeˇ 
jog̱uɨ Fíiˋnaaꞌ Dseà  Jmáangˉ e 
niꞌɨŕˉ güeaꞌˆ quiáꞌrˉ jee˜ ꞌnʉ́ꞌˋ jog̱uɨ e 
nicuǿꞌrˉ ꞌnʉ́ꞌˋ juguiʉ́ˉ júuˆ røøˋ.

Jial ꞌneáangˋ Filemón 
jaléngꞌˋ dseà  rúiñꞌˋ

4
 Jo̱ laco̱ò̱  yaꞌ̱ˊ mɨ˜ fǿnꞌˋn Fíiˋi 

Fidiée ,̌ contøømˉ cuǿøˉøre 
guiꞌmáangꞌˇ uii˜ quíiꞌˉ, Filemón, 
5

 dsʉcoꞌ̱ nɨcaꞌíimꞌ˜baa júuˆ quiáꞌˉ 
jial tíiˊ e ꞌneáanꞌˋ jaléngꞌˋ dseà  rúnꞌˋ 

dseà  quiáꞌˉ Dseà  Jmáangˉ jog̱uɨ jial 
jáꞌˉ lɨɨ́nꞌˋ júuˆ quiáꞌˉ Dseà  Jmáangˉ 
cajo.̱ 6 Jo̱ uíiꞌ˜ e jáꞌˉ lɨɨ́ˋnaaꞌ e júuˆ jo,̱ 
joḇaꞌ mɨɨ́ꞌ˜ɨ Fidiéeˇ e nicuǿꞌrˉ ꞌnʉˋ e 
guiʉ́ˉguɨ ningánꞌˋ jial tíiˊ jloꞌˆ niguoꞌˆ 
e ngɨɨ́ngˋnaaꞌ quiáꞌˉ Fidiéeˇ laꞌeáangˊ 
e seē̱̱ naaꞌ cøøngˋ có̱oꞌ̱˜ Dseà  
Jmáangˉ. 7 Jo̱ uíiꞌ˜ e ꞌneáanꞌˋ jaléngꞌˋ 
dseà  rúnꞌˋ, joḇaꞌ eáamˊ iáangˋ dsiiˉ 
jog̱uɨ nɨcatíiꞌ˜tu̱ dsiiˉ cajo,̱ coꞌ̱ 
laꞌeáangˊ có̱oꞌ̱˜ ꞌnʉbˋ jaléngꞌˋ dseà  
rúꞌˋnaaꞌ dseà  quiáꞌˉ Dseà  Jmáangˉ 
nɨcalɨtíibꞌ˜tu̱ dsíirˊ caléꞌˋ catú̱ˉ.

Mɨ˜ camɨˊ Paaˉ jmɨꞌeeˇ 
uii˜ quiáꞌˉ Onésimo

8-9
 Jo̱ coꞌ̱ eáamˊ ꞌneáanꞌˋ jaléngꞌˋ 

dseà  rúnꞌˋ jog̱uɨ uíiꞌ˜ e co̱oḇˋ fɨˊ 
tɨꞌ́ˉnaaꞌ có̱oꞌ̱˜ Dseà  Jmáangˉ, joḇaꞌ 
lɨńˉn e seabˋ fɨˊ quiéˉe e nifɨɨ́ˆɨ ꞌnʉˋ 
co̱ò̱  e ꞌnéˉ jmeꞌˆ. Dsʉꞌ jà  iin˜n jmeeˉ 
lajo,̱ coꞌ̱ lɨńˉn e guiʉ́ˉguɨ e nimɨɨ́ꞌ˜ɨ 
ꞌnʉˋ jmɨꞌeeˇ uíiꞌ˜ e eáangˊ ꞌneáanˋn 
ꞌnʉˋ. Joḇaꞌ jnea ,̃ Paaˉ, mɨɨ́ꞌ˜ɨ ꞌnʉˋ co̱ò̱  
jmɨꞌee ,̌ nañiˊ faꞌ jaangˋ dseà  fémꞌˊ 
nɨlɨɨ́nˊn, jo̱ lana lab iuunˉ sɨjnɨɨ́nˇn 
fɨˊ dsíiˊ ꞌnʉñíˆ dsʉꞌ uíiꞌ˜ e guiaaˉ 
júuˆ quiáꞌˉ Dseà  Jmáangˉ. 10

 Joḇaꞌ 
mɨɨ́ꞌ˜ɨ ꞌnʉˋ e jmɨꞌeeˇ jo̱ cuaiñ˜ quiáꞌˉ i ̱
dseañʉꞌˋ i ̱siiˋ Onésimo, coꞌ̱ i ̱dseà  la, 
lajeeˇ iuunˉ jnea˜ fɨˊ la, jábꞌˉ nɨcalɨíñˉ 

júuˆ quiáꞌˉ Dseà  Jmáangˉ, joḇaꞌ lana 
lafaꞌ jó̱ò̱ baa nɨcaꞌuíiñˉ.

11
 Jo ̱lamɨ˜ jéeng ǵuɨ i ̱Onésimo la 

lamɨ˜ lɨɨ́iñˊ jaangˋ dseà  i ̱jmóò  ta˜ 
quíiꞌˉ e jà  ꞌléeiñꞌ˜ i ̱jà  ꞌgaꞌˊ lɨˊ ta˜ íingˆ 
quíiꞌ .̄ Jo ̱dsʉꞌ lanaguɨ, eáamˊ nɨꞌíiñˆ 
ta˜ quíiꞌˉ jog̱uɨ quiéˉ jnea˜ cajo.̱ 12

 Jo̱ 
niguiéemꞌ˜tú̱u̱re cóo̱ꞌ̱˜ ꞌnʉ̀  caléꞌˋ catú̱ˉ 
fɨˊ na, jo ̱cóo̱ꞌ̱˜ e guiʉ́bˉ ꞌnéˉ íinꞌ˜re 
lɨꞌ́ˆ lacoꞌ̱guɨ la jmooꞌˋ cóo̱ꞌ̱˜ jnea .̃ 13

 Jo̱ 
eáamˊ lamɨ˜ iing˜ jnea˜ e nijé̱̄ guɨr fɨˊ 
la cóo̱ꞌ̱˜ jnea˜ e lacoꞌ̱ nijmɨcóo̱ꞌ̱r˜ jnea˜ 
cuaiñ˜ quíiꞌˉ lajeeˇ e iuunˉ e sɨjnɨɨ́ň n 
fɨˊ la uíiꞌ˜ e guiaaˉ júuˆ quiáꞌˉ Dseà  
Jmáang .̄ 14

 Dsʉꞌ jà  iing˜ jnea˜ jmeeˉ 
lacoꞌ̱ tɨɨ́ǹn ꞌñiáꞌˋa faꞌ e nijé̱̄ guɨr cóo̱ꞌ̱˜ 
jnea˜ fɨˊ la, coꞌ̱ jangꞌˉ iing˜ jnea˜ e 
nɨsɨɨ˜naaꞌ røø ,̀ jo ̱lajoḇaꞌ jà  cuǿøngˋ foꞌˆ 
faꞌ e nijmɨcóo̱ꞌ̱˜ jnea˜ e laguidseaang ,̂ 
coꞌ̱ iing˜ jnea˜ e nijmeꞌˆ jiéꞌˋ jíi̱ꞌ̱˜ e 
iáangˋ óoˊbaꞌ. 15

 Jo ̱jangámˉ i ̱Onésimo 
la caꞌnaaiñˋ quíiꞌˉ e huǿøbˉjiʉ e lɨꞌ́ˆ 
lacoꞌ̱ lanaguɨ nitíingꞌ˜tu̱r jo ̱nilɨseeiñˋ 
cóo̱ꞌ̱˜ ꞌnʉ̀  contøøng .̄ 16

 Dsʉꞌ jò  ꞌnéˉ 
jmeáanꞌ˜re lafaꞌ jaangˋ dseà  i ̱jmóò  
ta˜ quíiꞌˉ i ̱jà  ꞌléenꞌ ,̃ coꞌ̱ ꞌnéˉ e 
guiʉ́ˉguɨb nijmeáanꞌ˜re lacoꞌ̱ jaangˋ i ̱
dseà  laꞌí ,̀ coꞌ̱ lana nɨlɨɨ́iñˊ jaangˋ dseà  
rúꞌˋnaaꞌ dseà  quiáꞌˉ Dseà  Jmáangˉ 
i ̱ꞌneáangˋnaaꞌ eáang .́ Jo ̱jnea ,̃ eáamˊ 
ꞌneáaǹnre, dsʉꞌ ꞌnʉ̀, eáang ǵuɨ 
nilɨꞌneáanꞌˋre, dsʉꞌ oꞌ̱ uíiꞌ˜ e nɨlɨɨ́ng t́u̱r 
jaangˋ dseà  i ̱nijméˉ ta˜ quíiꞌ ,̄ coꞌ̱ lana 
nɨlɨɨ́mˊbre cajo ̱jaangˋ dseà  rúꞌˋnaaꞌ 
dseà  quiáꞌˉ Dseà  Jmáang .̄

17
 Jo̱ lajoḇ lɨɨ́ ,́ uíiꞌ˜ e lɨɨ́ˊnaaꞌ dseà  

quiáꞌˉ Dseà  Jmáangˉ, joḇaꞌ íimꞌ˜ i ̱
Onésimo la có̱oꞌ̱˜ e guiʉ́ˉ lɨꞌ́ˆ lafaꞌ 
mɨ˜ íinꞌ˜ jnea .̃ 18

 Jog̱uɨ song lɨɨng˜ 
eeˋ nɨcaꞌléerˊ quíiꞌˉ o̱si eeˋ nɨcarøøiñˋ 
quíiꞌˉ é, joḇaꞌ jneab˜ niquɨ ́̄ ɨ cuaiñ˜ 
quiáꞌrˉ. 19

 Jnea˜ Paaˉ jmoꞌˊo e júuˆ 
la có̱oꞌ̱˜ layaang˜ guóoˋo. Jog̱uɨ 

dseángꞌˉ e jábꞌˉ, jneab˜ niquɨ ́̄ ɨ 
jaléꞌˋ e nɨcarøøngˋ i ̱Onésimo la 
quíiꞌˉ. Jo̱ lɨńˉn e jà  ngɨɨ˜lɨ faꞌ ꞌnéˉ e 
nijmiguiénꞌˊn oꞌˊ e lafaꞌ ꞌnʉbˋ røønꞌˋ 
quiéˉe, dsʉcoꞌ̱ laꞌeáangˊ jnea˜baꞌ e 
calɨńꞌˉ dseà  quiáꞌˉ Dseà  Jmáangˉ. 
20

 Jo̱ mɨɨ́ꞌ˜ɨ ꞌnʉˋ lajo̱ uíiꞌ˜ e co̱oḇˋ fɨˊ 
tɨꞌ́ˉnaaꞌ có̱oꞌ̱˜ Dseà  Jmáangˉ, joḇaꞌ 
jmeeˉgo̱ uíiꞌ˜ diée˜ e niꞌíimꞌ˜baꞌ i ̱
Onésimo la có̱oꞌ̱˜ júuˆ røøˋ uíiꞌ˜ e 
lɨnꞌˊ dseà  quiáꞌˉ Dseà  Jmáangˉ; 
jo̱ mɨ˜ nijmeꞌˆ lajo,̱ joḇaꞌ eáamˊ 
nilɨꞌiáangˋ dsiiˉ jóng.

21
 Jo ̱guiéenꞌ˜n e jiˋ la quíiꞌˉ e catɨɨ́nꞌ ,̄ 

dsʉcoꞌ̱ dseángꞌˉ nɨtab˜ dsiiˉ e nijmitíˆbaꞌ 
e jmɨꞌeeˇ e nɨcamɨɨ́ꞌ˜ɨ ꞌnʉ ,̀ jog̱uɨ nɨñíˆbɨɨ́ 
cajo ̱e jmiguiʉ ǵuɨb nijméeꞌˆ lacoꞌ̱ jíi̱ꞌ̱˜ e 
nɨcafáꞌˉa na. 22

 Jog̱uɨ jmeeˉgo ̱uíiꞌ˜ diée˜ 
quíiꞌˉ e niguiáꞌˆ guiʉ́ˉ jiéꞌˋ fɨˊ lɨ˜ nijaā̱̱  fɨˊ 
na, dsʉcoꞌ̱ nɨtab˜ dsiiˉ e nijmitib˜ Fidiéeˇ 
lajíi̱ꞌ̱˜ e nɨcamɨɨ́ꞌ˜naꞌre uii˜ quiéˉe e 
nicuǿꞌrˉ jnea˜ fɨˊ e ninii˜tú̱u̱ fɨˊ na e 
niꞌeeˇe ꞌnʉ́ꞌˋ caléꞌˋ catú̱ .̄

Júuˆ guicó̱oꞌ̱ˇ lɨ˜ cadséngˉ quiáꞌˉ Paaˉ
23

 Jo ̱lɨ˜ ngóoˊ cadséngˉguɨ fɨɨ́ˉɨ 
ꞌnʉ̀, Filemón, e guiéngꞌˊ i ̱Epafras 
la júuˆ guicóo̱ꞌ̱ˇ quíiꞌ ,̄ jaangˋ dseà  
rúꞌˋnaaꞌ dseà  quiáꞌˉ Dseà  Jmáangˉ i ̱
sɨjnɨɨ́ngˇ coḻɨɨng˜ cóo̱ꞌ̱˜ jnea˜ fɨˊ la uíiꞌ˜ 
e guiànaaꞌ júuˆ quiáꞌˉ Fíiˋnaaꞌ Dseà  
Jmáang .̄ 24

 Jog̱uɨ lajoḇɨ cajo ̱i ̱dseà  
quiáꞌˉ Dseà  Jmáangˉ caguiaangˉguɨ 
i ̱seengˋ fɨˊ la i ̱nɨcajmɨcóo̱ꞌ̱˜ jnea˜ jee˜ 
ta˜ e guiaˊ júuˆ quiáꞌˉ Dseà  Jmáangˉ 
guiéiñꞌˊ júuˆ guicóo̱ꞌ̱ˇ quíiˉnaꞌ cajo;̱ 
jo ̱jaléngꞌˋ i ̱dseà  la siir̀  Marcos jog̱uɨ 
Aristarco jog̱uɨ Demas cóo̱ꞌ̱˜guɨ Lucas.

25
 Jo̱ mɨɨ́ꞌ˜naaꞌ Fíiˋnaaꞌ Dseà  

Jmáangˉ e niꞌɨŕˉ güeaꞌˆ quiáꞌrˉ jee˜ 
jaléngꞌˋ ꞌnʉ́ꞌˋ. Jo̱ lajoḇ nilíˋ.

Jo̱ lanab jíi̱ꞌ̱˜ féꞌˋ jiˋ quiáꞌˉ Paaˉ e 
catɨɨ́ngˉ Filemón. 

Filemón

